
КОМИ РЕСПУБЛИКАСА ЮРАЛЫСЬЛÖН ИНДÖД

 Коми Республикаса государственнöй чинын уджалысь йöзлöн да налöн семьяö пырысьяслöн чöжöс йылысь, эмбур да эмбур сяма обязательствояс йылысь юöръяс Коми Республикаса государственнöй органъяслöн официальнöй сайтъясын йöзöдан да ставроссияса да республикаса йöзöс юöртан средствояслы тайö юöръяс сетан пöрадок йылысь положение, а сiдзжö йöзöдан юöръяслöн лыддьöг вынсьöдöм йылысь 

 «Коми Республикаса государственнöй чинын уджавны кöсйысь гражданаöн да Коми Республикаса государственнöй чинын уджалысь йöзöн чöжöс йылысь, эмбур да эмбур сяма обязательствояс йылысь юöр сетöм йылысь да индöм юöрсö Коми Республикаса государственнöй органъяслöн официальнöй сайтъяс вылын йöзöдöм йылысь» Коми Республикаса 2009 во кöч тöлысь 30 лунся 74-РЗ №-а Оланпас серти шуа:

1. Вынсьöдны  Коми Республикаса государственнöй чинын уджалысь йöзлöн да налöн семьяö пырысьяслöн чöжöс йылысь, эмбур да эмбур сяма обязательствояс йылысь юöръяс Коми Республикаса государственнöй органъяслöн официальнöй сайтъясын йöзöдан да ставроссияса да республикаса йöзöс юöртан средствояслы тайö юöръяс сетан пöрадок йылысь положение 1 №-а содтöд серти.

2. Вынсьöдны Коми Республикаса государственнöй чинын уджалысь йöзлöн да налöн семьяö пырысьяслöн чöжöс йылысь, эмбур да эмбур сяма обязательствояс йылысь юöръяслöн, мый йöзöдöны Коми Республикаса государственнöй органъяслöн официальнöй сайтъясын да ставроссияса да республикаса йöзöс юöртан средствоясын, лыддьöг 2 №-а содтöд серти.

3. Тайö Индöдыс вынсялö сiйöс официальнöя йöзöдан лунсянь 10 лун бöрын.

Коми Республикаса Юралысь                                                 В.М.Гайзер

Сыктывкар

2010 вося тöвшöр тöлысь 18 лун

12 №
ВЫНСЬÖДÖМА

Коми Республикаса Юралысьлöн

2010 во тöвшöр тöлысь 18 лунся 12 №-а Индöдöн

(1 №-а содтöд) 

Коми Республикаса государственнöй чинын уджалысь йöзлöн да налöн семьяö пырысьяслöн чöжöс йылысь, эмбур да эмбур сяма обязательствояс йылысь юöръяс Коми Республикаса государственнöй органъяслöн официальнöй сайтъясын йöзöдан да ставроссияса да республикаса йöзöс юöртан средствояслы тайö юöръяс сетан пöрадок йылысь 
ПОЛОЖЕНИЕ

1. Тайö Положениеыс урчитö Коми Республикаса государственнöй органъяслöн кадръяс службаяслысь Коми Республикаса государственнöй чинын уджалысь йöзлöн, сылöн гöтырлöн (верöслöн) да тыр арлыдтöм челядьлöн чöжöс йылысь, эмбур да эмбур сяма обязательствояс йылысь юöръяс (водзö - чöжöс йылысь, эмбур да эмбур сяма обязательствояс йылысь юöръяс) Коми Республикаса государственнöй органъяслöн официальнöй сайтъясын (водзö – официальнöй сайтъяс) йöзöдöм, а сiдзжö йöзöдöм могысь ставроссияса да республикаса йöзöс юöртан средствояслы налöн запросъяс серти тайö юöръяс сетöм кузя уджмогъяс.

2.  Чöжöс йылысь, эмбур да эмбур сяма обязательствояс йылысь юöръяссö йöзöдöны Коми Республикаса государственнöй чинын уджалысь йöзлöн да налöн семьяö пырысьяслöн чöжöс йылысь, эмбур да эмбур сяма обязательствояс йылысь юöръяслöн, мый йöзöдöны Коми Республикаса государственнöй органъяслöн официальнöй сайтъясын да ставроссияса да республикаса йöзöс юöртан средствоясын, лыддьöг серти, мый вынсьöдöма тайö Индöдса 2 №-а содтöдöн.

3. Тайö Индöдса 2 №-а содтöдын пасйöм чöжöс йылысь, эмбур да эмбур сяма обязательствояс йылысь юöръяссö йöзöдöны урчитöм пöрадок серти официальнöй сайтъяс вылын Коми Республикаса государственнöй чинын уджалысь йöзлöн чöжöс йылысь, эмбур да эмбур сяма обязательствояс йылысь юöръяс йылысь справкаяс сетöм вылö урчитöм кадколаст бöрын 14 уджалан лунöн. 

4. Официальнöй сайтъясын йöзöдöм да йöзöдöм могысь ставроссияса да республикаса йöзöс юöртан средствояслы сетöм чöжöс йылысь, эмбур да эмбур сяма обязательствояс йылысь юöръясö  оз позь пасйыны:

а) Коми Республикаса государственнöй чинын уджалысь мортлысь, сылöн гöтырлысь (верöслысь) да тыр арлыдтöм челядьлысь эмбур йылысь, мый лоö тайö йöзлöн асэмбуралан право серти, да эмбур сяма обязательствояс йылысь мукöд юöр (тайö Индöд дорö 2 №-а содтöдын пасйöм кындзи);

б) Коми Республикаса государственнöй чинын уджалысь мортлöн гöтырлысь (верöслысь), челядьлысь да семьяö мукöд пырысьлысь персональнöй юöръяс;

в) юöръяс, мый пасйöны Коми Республикаса государственнöй чинын уджалысь мортлысь, сылöн гöтырлысь (верöслысь), челядьлысь да семьяö мукöд пырысьлысь оланiн, пошта инпас, телефон да йитчан мукöд асшöр средство;

г) юöръяс, мый пасйöны Коми Республикаса государственнöй чинын уджалысь мортлысь, сылöн гöтырлысь (верöслысь), челядьлысь да семьяö мукöд пырысьлысь асэмбуралан право серти либö вöдитчан вöрзьöдны позьтöм объектъяслöн меститчанiн;

д)  государственнöй гусяторйö пырысь да конфиденциальнöй юöр.

5. Чöжöс йылысь, эмбур да эмбур сяма обязательствояс йылысь юöръяс  официальнöй сайтъясын йöзöдöны:

а) Коми Республикаса Юралысьöн, Коми Республикаса олöмö пöртысь власьт системаын Коми Республикаса государственнöй чинъясын уджалысь йöзöн сетöм Коми Республикаса Юралысьлöн да Коми Республикаса Правительстволöн Администрацияса кадръяс службаяс;

б) Коми Республикаса мукöд государственнöй чинын уджалысь йöзöн сетöм Коми Республикаса лöсялана государственнöй органъяслöн кадръяс службаяс;

в) Коми Республикаса Государственнöй Сöветса депутатъясöн сетöм Коми Республикаса Государственнöй Сöветлöн Аппаратса кадръяс служба.

6. Коми Республикаса государственнöй органъяслöн кадръяс служба:

а) ставроссияса да республикаса йöзöс юöртан средствосянь запрос воан лунсянь 3 уджалан лунöн юöртöны та йылысь Коми Республикаса государственнöй чинъясын уджалысь мортлы, код серти воис запрос;

б) ставроссияса да республикаса йöзöс юöртан средствосянь запрос воан лунсянь 7 уджалан лунöн сетöны юöр, мый пасйöма тайö Индöд дорö 2 №-а содтöдын, сэк, кор корана юöръясыс абуöсь официальнöй сайтын.

7. Коми Республикаса государственнöй органъяслöн кадръяс службаса государственнöй гражданскöй служащöйяс кывкутöны Россия Федерацияса законодательство серти тайö положениеö кутчысьтöмысь, а сiдзжö государственнöй гусяторйö пырысь да конфиденциальнöй юöръяс паськöдöмысь.

ВЫНСЬÖДÖМА

Коми Республикаса Юралысьлöн

2010 во тöвшöр тöлысь 18 лунся 12 №-а Индöдöн

(2 №-а содтöд) 

Коми Республикаса государственнöй чинын уджалысь мортлöн да сылöн семьяö пырысьяслöн чöжöс йылысь, эмбур да эмбур сяма обязательствояс йылысь юöръяслöн, мый йöзöдöны Коми Республикаса государственнöй органъяслöн официальнöй сайтъясын да ставроссияса да республикаса йöзöс юöртан средствоясын, 

ЛЫДДЬÖГ

Коми Республикаса государственнöй органъяслöн официальнöй сайтъясын йöзöдöны, ставроссияса да республикаса йöзöс юöртан средствояслы сетöны йöзöдöм могысь Коми Республикаса государственнöй чинын уджалысь мортлысь  чöжöс йылысь, эмбур да эмбур сяма обязательствояс йылысь татшöм юöръяс:

а) Коми Республикаса государственнöй чинын уджалысь мортлöн, сылöн гöтырлöн (верöслöн) да тыр арлыдтöм челядьлöн  асэмбуралан право вылын  либö вöдитчан  вöрзьöдны позьтöм объектъяслысь лыддьöг быдöнлысь сикас, ыджда да страна пасйöмöн;

б) Коми Республикаса государственнöй чинын уджалысь мортлöн, сылöн гöтырлöн (верöслöн) да тыр арлыдтöм челядьлöн  асэмбуралан право вылын  транспорт средствояслысь лыддьöг  сикас да марка пасйöмöн;

в) Коми Республикаса государственнöй чинын уджалысь мортлöн, сылöн гöтырлöн (верöслöн) да тыр арлыдтöм челядьлöн  декларируйтöм вося чöжöс.

Вудж. Коснырева Е.Г., 6266 пас 

